
O ano María Casares, que o Concello ven celebrando 

neste 2022, está supoñendo a realización de moitas 

actividades en relación coa figura desta coruñesa que, 
como ela dixo, nacera no teatro Mathurins, pero tiña 

como país de orixe a España refuxiada.

Unha das liñas de traballo deste ano María Casares é 

o labor de promoción editorial que coñece esta primeira 

aportación que pretende achegar, nun formato tan especial 
como a banda deseñada, a figura de María Casares a todos 
os públicos. Coincide esta iniciativa da Concellaría con 

competencias en materia de Educación co 25º aniversario 

do Salón do Cómic, unha desas destacadas iniciativas de 

política cultural do Concello que sempre conta co apoio 

das e dos coruñeses e de quen, en verán, que é cando se 

celebra, nos visita.

O traballo da experta e prestixiosa man de Manel 

Cráneo na dirección do proxecto é, ademáis dunha obra 

gráfica fermosa ao tempo que útil, unha forma de volver 
ver a María reinando nas táboas do teatro, falando nas 

tertulias, de nena, de muller.

Ela soa e con aqueles que ocuparon a súa vida. María 

foi unha muller libre, unha muller que tivo que renunciar 

a tanto e a tantos e á que, neste ano que lle dedicamos, 

queremos renderlle o tributo que merece, en toda A 

Coruña, fora da Coruña e en todos os formatos.

Ines Rey García

Alcaldesa da Coruña

